
N 3-Ն 

ք. Ստեփանակերտ

ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԺՈՂՈՎՐԴԱԳՐԱԿԱՆ ՔԱՂԱՔԱԿԱՆՈՒԹՅԱՆ ՀԱՅԵՑԱԿԱՐԳԻ ԻՐԱԿԱՆԱՑՈՒՄՆ ԱՊԱՀՈՎՈՂ 2017-2019 ԹՎԱԿԱՆՆԵՐԻ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ
<<Իրավական ակտերի մասին>> Լեռնային Ղարաբաղի Հանրապետության օրենքի 13-րդ հոդվածին համապատասխան՝ Լեռնային Ղարաբաղի Հանրապետության կառավարությունը որոշում է.

1.  Հաստատել՝ 

1) Լեռնային Ղարաբաղի Հանրապետության պետական ժողովրդագրական քաղաքականության հայեցակարգի իրականացումն ապահովող 2017-2019 թվականների ծրագիրը (այսուհետ` Ծրագիր)՝ համաձայն N 1 հավելվածի.

2) միջոցառումների ցանկը` համաձայն N 2 հավելվածի:

2. Սույն որոշման N 2 հավելվածով պատասխանատու կատարողներին` մինչև յուրաքանչյուր հաշվետու տարվա մարտի 1-ը, մոնիթորինգի իրականացման նպատակով, Արցախի Հանրապետության աշխատանքի, սոցիալական հարցերի և վերաբնակեցման նախարարություն ներկայացնել տեղեկատվություն` Ծրագրի իրականացման ընթացքի մասին:

3. Արցախի Հանրապետության աշխատանքի, սոցիալական հարցերի և վերաբնակեցման նախարարությանը` մինչև յուրաքանչյուր տարվա ապրիլի 1-ը, պետական ժողովրդագրական քաղաքականության մշակման և իրագործման մշտապես գործող բարձրագույն խորհրդին ներկայացնել ամփոփ տեղեկատվություն՝ Ծրագրի իրականացման ընթացքի մասին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ԼԵՌՆԱՅԻՆ ՂԱՐԱԲԱՂԻ 

ՀԱՆՐԱՊԵՏՈՒԹՅԱՆ ՎԱՐՉԱՊԵՏ


         
Ա. ՀԱՐՈՒԹՅՈՒՆՅԱՆ  

Հավելված N 1       

Լեռնային Ղարաբաղի Հանրապետության 
                                                կառավարության 2017 թվականի հունվարի 17-ի             N 3-Ն որոշման
ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԺՈՂՈՎՐԴԱԳՐԱԿԱՆ ՔԱՂԱՔԱԿԱՆՈՒԹՅԱՆ ՀԱՅԵՑԱԿԱՐԳԻ ԻՐԱԿԱՆԱՑՈՒՄՆ ԱՊԱՀՈՎՈՂ 
2017-2019 ԹՎԱԿԱՆՆԵՐԻ ԾՐԱԳԻՐ
I. ՆԵՐԱԾՈՒԹՅՈՒՆ

1. Լեռնային Ղարաբաղի Հանրապետության պետական ժողովրդագրական քաղաքականության հայեցակարգի իրականացումն ապահովող 2017-2019 թվականների ծրագիրը (այսուհետ՝ Ծրագիր) բխում է Լեռնային Ղարաբաղի Հանրապետության կառավարության 2010 թվականի հունվարի 26-ի <<Լեռնային Ղարաբաղի Հանրապետության պետական ժողովրդագրական քաղաքականության հայեցակարգը հաստատելու մասին>> N 21-Ն որոշման պահանջներից:

2. Ծրագրի նպատակն է իրականացվող միջոցառումների շնորհիվ ժողովրդագրական բացասական միտումների կանխումն ու իրավիճակի կայունացումը:

II. ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԺՈՂՈՎՐԴԱԳՐԱԿԱՆ ԻՐԱՎԻՃԱԿԸ
3. Լեռնային Ղարաբաղի Հանրապետության մշտական բնակչության թվաքանակի ցուցանիշը 2016 թվականի հունվարի 1-ի դրությամբ կազմում է 148 075 մարդ: 2016 թվականի հունվարի 1-ի դրությամբ Լեռնային Ղարաբաղի Հանրապետության պետական վիճակագրական հաշվետվությունների տվյալներով հանրապետության մշտական բնակչության ցուցանիշը 2015 թվականի հունվարի 1-ի նկատմամբ նվազել է 842 մարդով կամ շուրջ 0,5 տոկոսով (տես՝ աղյուսակ 1): 
Աղյուսակ 1. Լեռնային Ղարաբաղի Հանրապետության մշտական բնակչության թվաքանակը 2011-2016 թվականների հունվարի 1-ի դրությամբ
	Ժամանակահատվածը
	Բնակչության թվաքանակը
(հազար մարդ)

	2016 թվականի հունվարի 1-ի դրությամբ
	148,1

	2015 թվականի հունվարի 1-ի դրությամբ
	148,9

	2014 թվականի հունվարի 1-ի դրությամբ
	148,1

	2013 թվականի հունվարի 1-ի դրությամբ
	146,6

	2012 թվականի հունվարի 1-ի դրությամբ
	144,7

	2011 թվականի հունվարի 1-ի դրությամբ
	143,6



4. Հանրապետության բնակչության թվաքանակի փոփոխությունները պայմանավորված են բնակչության աճի բաղադրիչների` ծնելիության, մահացության, ամուսնության ու ամուսնալուծության և միգրացիայի ցուցանիշների փոփոխություններից: 

5. Գծապատկեր 1-ում պատկերված է հանրապետությունում 2005-2015 թվականներին գրանցված ծնունդների թիվը: 2015 թվականին գրանցվել է 2 582  կենդանի ծնված՝ 154-ով ավել, քան 2014 թվականին (2 428): 
           Գծապատկեր 1. Ծնունդների բաշխումն 2005-2015 թվականներին 
[image: image1.png]3000

2500

2000

1500

1000

500

2821 2694
2586 2500

2145
2004 2102

2582

2005 2006 2007 2008 2009 2010 2011 2012 2013

2014 2015





6. Ծնելիության ցածր ցուցանիշը պայմանավորող գործոններից մեկն ամուսնությունների առկա մակարդակն է: Գծապատկեր 2-ում պատկերված է հանրապետությունում 2005-2015 թվականներին գրանցված ամուսնությունների և ամուսնալուծությունների թիվը: Այդ ժամանակահատվածում ամուսնությունների միջին ցուցանիշը կազմել է 1 152: 2015 թվականին գրանցված ամուսնությունները 2014 թվականի համեմատ (1 412) նվազել են 226-ով և կազմել 1 186: Ամուսնալուծությունների դեպքերը 2015 թվականին նվազել են 15,09 տոկոսով կամ           32-ով և կազմել 180:
Գծապատկեր 2. Ամուսնությունները և ամուսնալուծությունները                             2005-2015 թվականներին

7. Գծապատկեր 3-ում պատկերված է հանրապետությունում 2005-2015 թվականներին գրանցված մահացածների թիվը: 2015 թվականին հանրապետությունում գրանցվել է մահվան 1 290 դեպք՝ 2014 թվականի (1 309) համեմատ նվազել է 19 դեպքով: Մահացության պատճառական կառուցվածքում մահացության հիմնական պատճառներն են՝ 2015 թվականին արյան շրջանառության համակարգի հիվանդություններից 871 դեպք (67,5 տոկոս), վնասվածքներից, թունավորումներից և արտաքին պատճառների ներգործության որոշ այլ հետևանքներից 55 դեպք (4,2 տոկոս), նորագոյացություններից 184 դեպք (14,3 տոկոս), մարսողական օրգանների հիվանդություններից 46 դեպք (3,6 տոկոս), վարակիչ և մակաբուծական հիվանդություններից 1 դեպք (0,08 տոկոս): 2015 թվականին՝ 2014 թվականի համեմատ, նշված պատճառներից մահացությունների աճ են գրանցվել արյան շրջանառության համակարգի հիվանդություններից 18-ով (2,1 տոկոսով) և մարսողական օրգանների հիվանդություններից 33-ով (2,5 անգամ): Դեպքերի նվազում են գրանցվել նորագոյացություններից 57-ով (23,6 տոկոսով), վարակիչ և մակաբուծական հիվանդություններից 5-ով (83,3 տոկոսով):
Գծապատկեր 3. Մահացածները 2005-2015 թվականներին 

8. 2015 թվականին հանրապետությունում արձանագրվել է մինչև 1 տարեկան երեխաների մահացության 28 դեպք (1 000 կենդանածնի հաշվով 10,8 երեխա՝ նախորդ տարվա 21 դեպքի և 8,6 երեխայի համեմատ): 
Ընդ որում գրանցվել է 1-4 տարեկան երեխաների մահացության 9 դեպք: 
9. Հղիության հետ կապված բարդություններից, ծննդյան և ետծննդյան ժամանակահատվածում 2014, 2015 թվականներին Լեռնային Ղարաբաղի Հանրապետությունում մայրամահացության դեպք չի գրանցվել:
 
10.  2015 թվականին ծնվածների թիվը կազմել է 2 582 մարդ, մահացածներինը՝  1 290, իսկ 2014 թվականին` համապատասխանաբար 2 428 և 1 309 մարդ: Արդյունքում բնական հավելաճը 2015 թվականին կազմել է 1 292 մարդ, իսկ 2014 թվականին՝  1 119 մարդ:  

11. Հանրապետությունում տեղի ունեցող ժողովրդագրական գործընթացների վրա իր ազդեցությունն ունի նաև գործազրկության մակարդակը: Գծապատկեր 4-ում պատկերված է հանրապետությունում 2005-2015 թվականներին պաշտոնապես գրանցված գործազուրկների թվաքանակը: Դիտարկելով հանրապետությունում պաշտոնապես գրանցված գործազրկության մակարդակն ու կառուցվածքը՝ հարկ է փաստել, որ 2015 թվականին հանրապետությունում հաշվառված աշխատանք փնտրող անձանց թվաքանակը կազմել է 1 259, իսկ գործազուրկների թիվը՝ 1 232: Նախորդ տարվա նկատմամբ աշխատանք փնտրող անձանց թվաքանակը նվազել է 25 տոկոսով, գործազուրկների թիվը՝ 19,7 տոկոսով: Գործազրկության մակարդակը 2015 թվականին կազմել է 1,9 տոկոս, որը նախորդ տարվա համեմատ նվազել է 0,6-ով: 2015 թվականի գործազրկության մակարդակի նվազումը 2014 թվականի համեմատ հիմնականում պայմանավորված է գործազրկության նպաստի վճարման ծրագրի դադարեցման հետ: Անհրաժեշտ է նշել նաև, որ սույն կետում բերված գործազրկության պաշտոնական ցուցանիշները տարբերվում են հանրապետությունում առկա թաքնված գործազրկության տվյալներից: 
Գծապատկեր 4. Պաշտոնապես գրանցված գործազուրկների թվաքանակը /մարդ/ 2005-2015 թվականներին

12. Լեռնային Ղարաբաղի Հանրապետությունում ժողովրդագրական մարտահրավերներից մեկը մնում է միջպետական միգրացիան: Ուսումնասիրությունները ցույց են տալիս, որ, ի թիվս այլ պատճառների, միգրացիայի դրդապատճառներ են շարունակում հանդիսանալ աշխատանք փնտրողների մասնագիտական կարողություններին համապատասխան աշխատատեղերի բացակայությունը և ցածր աշխատավարձը: Ճիշտ է վերջին մի քանի տարիներին մեխանիկական հավելաճը չնայած ունի դրական մնացորդ (վերաբնակեցման ծրագրերի իրականացման շնորհիվ), այնուհանդերձ վիճակը հեռու է բավարար լինելուց, եթե հաշվի առնենք նաև այն հանգամանքը, որ Արցախի Հանրապետության ոստիկանության անձնագրային և վիզաների բաժանմունքների կողմից բնակչության հաշվառման և դուրս գրման տվյալներն ամբողջապես չեն արտացոլում միգրացիայի իրական ծավալները: Անհրաժեշտ է նշել, որ միգրացիայի դրդապատճառ է հանդիսանում նաև տարածաշրջանում տիրող անկայուն քաղաքական իրավիճակը:
Գծապատկեր 5. Եկողները, մեկնողները 2005-2015 թվականներին

Գծապատկեր 5-ում պատկերված է հանրապետությունում 2005-2015 թվականներին գրանցված եկողների և մեկնողների թիվը: 2015 թվականին հանրապետությունում պաշտոնապես հաշվառված եկողների թվաքանակը կազմել է 880 մարդ (2014 թվականին 946 մարդ), իսկ մեկնողների թվաքանակը նույն ժամանակահատվածում՝ 589 մարդ (2014 թվականին 578 մարդ): Մեխանիկական հավելաճը 2015 թվականին կազմել է 291 մարդ (2014 թվականին 368 մարդ):
13. Բնակչության ծերացումը կամ ժողովրդագրական ծերացումը բնակչության կառուցվածքում տարեց և ծեր բնակչության տեսակարար կշռի աճն է, ինչը երկարատև ժողովրդագրական փոփոխությունների, բնակչության վերարտադրության, ծնելիության, մահացության և դրանց հարաբերակցությունում տեղ գտած տեղաշարժերի, ինչպես նաև մասամբ միգրացիայի հետևանք է: Այդ երևույթը հետխորհրդային առաջին տարիներին զգալիորեն արագացել էր՝ պայմանավորված ծնելիության մակարդակի անկմամբ և վերարտադրողական բարձր պոտենցիալ ունեցող բնակչության էմիգրացիոն ակտիվությամբ:
2008 և 2015 թվականների Լեռնային Ղարաբաղի Հանրապետության բնակչության սեռատարիքային (ժողովրդագրական) բուրգերի դիտարկումները ցույց են տալիս, որ ժողովրդագրական գործընթացներում կտրուկ և առարկայական դրական փոփոխություններ տեղի չունենալու պարագայում պետք է սպասել բնակչության ծերացման խորացում, որը պետությանը կպարտադրի տարեցների հիմնահարցերի լուծումների հետ կապված ֆինանսական և մարդկային ռեսուրսների  լրացուցիչ խոշոր հատկացումներ: Եթե 2005 թվականի մարդահամարի տվյալներով աշխատունակ տարիքից ցածր տարիք ունեցող բնակչության թվաքանակը  կազմում էր ընդհանուր բնակչության թվաքանակի 23,9 տոկոսը, աշխատունակ տարիք ունեցող բնակչության թվաքանակը` 61,7 տոկոսը, իսկ աշխատունակ տարիքից բարձր տարիք ունեցող բնակչության թվաքանակը` 14,4 տոկոսը, ապա 2016 թվականի հունվարի 1-ի դրությամբ  այդ ցուցանիշները կազմել են համապատասխանաբար 25,9, 60,3, 13,8 (տես՝ աղյուսակ 2):
Աղյուսակ 2. Լեռնային Ղարաբաղի Հանրապետության մշտական բնակչության թվաքանակի կառուցվածքն ըստ հիմնական տարիքային խմբերի
	Տարիքային խումբ
	առ 18.10.2005         թվականի
	առ 01.01.2015 թվականի
	առ 01.01.2016 թվականի

	
	հազար      մարդ
	 տոկոս
	հազար  մարդ
	տոկոս
	հազար մարդ
	տոկոս

	Աշխատունակ տարիքից ցածր
	 33,0
	  23,9
	  37,8
	  25,4
	 38.4
	 25.9

	Աշխատունակ տարիք
	 84,9
	  61,7
	  89.1
	  59.8
	 89.3
	 60.3

	Անշխատունակ տարիքից բարձր
	 19,8
	  14,4
	  22.0
	  14.8
	 20.4
	 13.8

	Ընդամենը

	 137,7
	  100,0
	  148,9
	  100,0
	 148,1
	 100,0


14. Արտաքին միգրացիոն հոսքերում ընդգրկված անձանց մեջ գերակշռում են աշխատանքային միգրանտները: Ինչպես վերջին երկու տասնամյակում, այնպես էլ ներկայումս, միգրացիոն հիմնական ուղղությունը Լեռնային Ղարաբաղի Հանրապետությունից ուղղված է դեպի Հայաստանի Հանրապետություն, Ռուսաստանի Դաշնություն և այլ երկրներ: Արտաքին միգրացիայի բացասական ազդեցությունը վերարտադրողական տարիքի անձանց՝ մասնավորապես տղամարդկանց, տևական բացակայությունն է ընտանիքներից, որն ուղղակիորեն ազդում է հատկապես բնակչության վերարտադրողական վարքագծի վրա: Այդ հանգամանքով պայմանավորված` անբարենպաստ փոփոխությունների են ենթարկվում հանրապետության բնակչության սեռատարիքային համամասնությունները: Ընդ որում, բավարար երաշխիքներ չկան, որ արտերկրում կուտակվող աշխատանքային միգրանտների որոշակի մասն ի վերջո չի մնա մշտական բնակության և, տանելով ընտանիքը, չի խաթարի արտաքին միգրացիոն գործընթացների հարաբերական կայունությունը:
III. ԾՐԱԳՐԻ ՀԻՄՆԱԿԱՆ ԽՆԴԻՐՆԵՐԸ ԵՎ ՈՒՂՂՈՒԹՅՈՒՆՆԵՐԸ, ԴՐԱՆՈՒՄ ՆԵՐԱՌՎԱԾ  ՆՈՐ ՄԻՋՈՑԱՌՈՒՄՆԵՐԻ ՀԱՄԱՌՈՏ ՆԿԱՐԱԳՐՈՒԹՅՈՒՆԸ
15. Հաշվի առնելով վերջին տարիներին հանրապետությունում տեղի ունեցած ժողովրդագրական զարգացումների միտումները՝ սահմանվել են Ծրագրի հիմնական խնդիրները: Դրանք են՝
1) ծնունդների աճի ապահովումը, երեխայի՝ հատկապես երրորդ և հաջորդ, ծննդյան, նյութական խրախուսումը.
2) մանկամահացության ցուցանիշի բարելավումը՝ մանկամահացության դեպքերի նվազեցման միջոցով.
3) վաղաժամ մահացությունների թվաքանակի նվազեցումը.
4) երիտասարդ ընտանիքների ձևավորման գործընթացների վրա  նպատակային ներազդման միջոցով բնակչության սեռատարիքային կառուցվածքի աստիճանական բարելավումը.
5) ժողովրդագրական զարգացմանն առնչվող իրավական դաշտի կատարելագործումը.
6) բնակչության ծերացման կանխումը.
7) միգրացիոն գործընթացների կարգավորումը և բնակչության տարածքային տեղաբաշխման անհամաչափության մեղմումը.
8) կայուն տնտեսական աճի ապահովում:

16. Ընտանիքի ընդլայնված վերարտադրության ապահովման նպատակով Լեռնային Ղարաբաղի Հանրապետության կառավարության 2009 թվականի հունվարի 20-ի <<Պետական նպաստների, ծնելիության և բազմազավակության խթանման միջոցառումների մասին>>  N 15-Ն որոշման համաձայն, 2017-2019 թվականներին առնվազն կշարունակվի երրորդ և յուրաքանչյուր հաջորդ երեխայի ծննդյան նյութական խրախուսման տարբերակված մոտեցումը՝ առաջին երեխայի ծննդյան միանվագ նպաստի չափը պահպանելով 100 000 ՀՀ դրամ, երկրորդ երեխայինը`         200 000 ՀՀ դրամ, երրորդ երեխայինը` 500 000 ՀՀ դրամ և 500 000 ՀՀ դրամի չափով ավանդի բացում, չորրորդ և հաջորդ երեխաներինը` 700 000 ՀՀ դրամ և          700 000 ՀՀ դրամի չափով ավանդի բացում: 
17. Բնական հավելաճի ապահովումն անհնար է առանց մանկական մահացության մակարդակի, տղամարդկանց վաղաժամ մահացության և մայրական մահացության դեպքերի նվազեցման, ինչպես նաև կյանքի որակի բարելավման:
18. Լեռնային Ղարաբաղի Հանրապետությունում մշտապես բնակվող ընտանիքների բնակարանային պայմանների, սոցիալ-կենցաղային խնդիրների լուծման անհրաժեշտությունից ելնելով՝ պետության կողմից իրականացվում են մի շարք ծրագրեր.
1) Լեռնային Ղարաբաղի Հանրապետության կառավարության 2014 թվականի դեկտեմբերի 23-ի N 889-Ն որոշման համաձայն Լեռնային Ղարաբաղի Հանրապետության անժամկետ զինվորական հաշմանդամություն ունեցող երկրորդ և երրորդ խմբի հաշմանդամներին, Լեռնային Ղարաբաղի Հանրապետության պաշտպանության ժամանակ ծառայողական պարտականությունները կատարելիս զոհված զինծառայողների զավակներին, փախստականներին և բազմազավակ, միածնող ընտանիքներին հիփոթեքային վարկավորմամբ բնակարաններ, բնակելի տներ գնելու կամ բնակելի տներ կառուցելու և (կամ) վերանորոգելու նպատակով տրամադրվում է պետական ֆինանսական աջակցություն: Ծրագրի շրջանակներում 2015-2016 թվականներին պետական ֆինանսական աջակցություն է տրամադրվել 68 շահառուի.
2) Լեռնային Ղարաբաղի Հանրապետության կառավարության 2015 թվականի հունիսի 8-ի N 353-Ն որոշման համաձայն Լեռնային Ղարաբաղի Հանրապետության գյուղական բնակավայրերում մշտապես բնակվող երիտասարդ ընտանիքներին բնակելի տներ կառուցելու նպատակով տրամադրվում է մինչև 3 000 000 ՀՀ դրամի չափով անհատույց պետական ֆինանսական աջակցություն: Ծրագրի շրջանակներում        2015-2016 թվականներին անհատույց պետական ֆինանսական աջակցություն է տրամադրվել 52 շահառուի.
3) Լեռնային Ղարաբաղի  Հանրապետության կառավարության 2016 թվականի հուլիսի 14-ի N 381-Ն որոշման համաձայն Լեռնային Ղարաբաղի Հանրապետությունում վարձակալական հիմունքներով բնակվող փախստականի հաշվառման վկայական ստացած ընտանիքներին պետական ծրագրի շրջանակներում տրամադրվում է ֆինանսական աջակցություն: Ծրագրի շրջանակներում 2016 թվականի օգոստոսի 1-ի դրությամբ ֆինանսական աջակցություն է տրամադրվել շուրջ 85 շահառուի:
ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ

 ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

 ՂԵԿԱՎԱՐ-ՆԱԽԱՐԱՐ                                                                      Լ. ԳՐԻԳՈՐՅԱՆ

Հավելված N 2      

Լեռնային Ղարաբաղի Հանրապետության 

                                                կառավարության 2017 թվականի հունվարի 17-ի             N 3-Ն որոշման
	Հ/Հ
	Միջոցառման անվանումը
	Կատար-ման ժամկետը
	Ֆինանսավորման աղբյուրը
	Պատասխանատու կատարողը

	1
	2
	3
	4
	5

	1. Ծնելիության խթանում և ընտանիքի պաշտպանություն

	1.
	Նորաստեղծ ընտանիքներին պետական աջակցություն ցուցաբերելու նպատակով ամուսնության նպաստի տրամադրում
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	2.
	Լեռնային Ղարաբաղի Հանրապետությունում ծնելիության և բազմազավակության խթանման միջոցառումների ծրագրի շրջանակներում երեխայի ծննդյան միանվագ նպաստի տրամադրում, ընտանիքում երրորդ և հաջորդ երեխայի ծննդյան դեպքում նպատակային ժամկետային ավանդների բացում, վեց և ավելի անչափահաս երեխաներ ունեցող ընտանիքներին բնակելի տների հատկացում
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  քաղաքաշինության նախարարություն, Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	3. 
	Զբաղվածության ոլորտում ակտիվ ծրագրերի իրականացնում
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	4.
	Սոցիալական պաշտպանության ոլորտում իրականացվող ծրագրերի արդյունավետության բարձրացման նպատակով մոնիթորինգի իրականացում և գնահատում
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	5.
	Երեխաների խնամք և պաշտպանություն իրականացնող հաստատություններում խնամվող  երեխաների սոցիալ-կենցաղային պայմանների բարելավում
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	6.
	Չաշխատող անձին մայրության նպաստի տրամադրում
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	7.
	Նախադպրոցական ուսումնական հաստատությունների ցանցի ընդլայնում
	2017-2019 թվական-ներ


	Արցախի Հանրապետութ-յան պետական բյուջե, դոնոր կազմակերպութ-յուններ

	Արցախի Հանրապետության  կրթության, գիտության և սպորտի նախարարություն

	8.
	Դպրոցական հագուստ և գրենական պիտույքներ ձեռք բերելու նպատակով հանրակրթական ուսումնական հաստատությունների առաջին դասարաններ ընդունվողներին միանվագ դրամական օգնության տրամադրում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն


	9.
	<<Երիտասարդության շրջանում ընտանեկան արժեքների քարոզչության>> և <<Ընտանեկան ճամբար-2017, 2018, 2019>> միջոցառում-ների կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն


	10.
	Մասնագիտացված արտահիվանդանո-ցային և հիվանդա-նոցային մանկաբար-ձագինեկոլոգիական բժշկական օգնության կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  առողջապահության նախարարություն


	11.
	Վերարտադրողական առողջության աջակ-ցման նպատակով անպտուղ զույգերի մոտ հիվանդություն-ների վաղ հայտնա-բերման և բուժման կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  առողջապահության նախարարություն


	12.
	15 տարեկան աղջիկների առողջական վիճակի գնահատում և խորհրդատվության տրամադրում 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	2. Մահացության մակարդակի նվազեցում

	13.
	Ճանապարհատրանս-պորտային պատահարների կանխարգելմանը և դրանց հետևանքների ծանրության նվազեցմանն ուղղված միջոցառումների իրականացում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  ոստիկանություն

	14.
	Բնակչության առողջության առաջնային պահպանման ընդհանուր բնույթի ծրագրեր և հիվանդանոցային ծառայություններ
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	15.
	Արգանդի պարանոցի քաղցկեղի վաղ հայտնաբերման նպատակով արգանդի պարանոցի քաղցկեղի սկրինինգ` օնկոցիտոլոգիական հետազոտությունների կազմակերպում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	16.
	Պալարախտային և ուռուցքային փոփոխությունների վաղ հայտնաբերման նպատակով բնակչության մասսայական ֆլյուրոգրաֆիկ հետազոտության կազմակերպում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	17.
	Արյան շրջանառության հիվանդությունների դեմ պայքարելու նպատակով զարկերակային ճնշման սկրինինգի իրականացում  
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	18.
	Շաքարային դիաբետի կանխարգելման, գլյուկոմետրիայի և լիպիդային փոխանակության խանգարման վաղ հայտնաբերման նպատակով խոլեստիրինի մակարդակի որոշման իրականացում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	19.
	Ժառանգական անամնեզում գլաուկոմա ունեցող հիվանդներին և գլաուկոմայի վաղ հայտնաբերման նպատակով տեսողության սրության որոշում 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	20.
	Հեմոդիալիզի իրականացում


	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	3. Բնակչության առողջության պահպանում և առողջ ապրելակերպի վարման պայմանների ստեղծում

	21.
	Հանրակրթական դպրոցների սովորողների և ուսուցիչների բժշկական զննման իրականացում 
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն, Արցախի Հանրապետության  առողջապահության նախարարություն

	22.
	<<Առողջ ապրելա-կերպ>> քարոզչական ծրագրի և <<Առողջ ապրելակերպ>> նշանաբանով հանրապետական մարզական փառատոնի իրականացում, հանրակրթական դպրոցներում <<Առողջ ապրելակերպ>> դասընթացի կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն, Արցախի Հանրապետության  առողջապահության նախարարություն, Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	23.
	Սոցիալ-հոգեբանական վերականգնողական օգնության տրամադրում 
	2017-2019 թվական-ներ
	Արցախի Հանրապետութ-յան  պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	24.
	Մանկապատանեկան առողջարարական և ռազմամարզական ճամբարներում դպրոցականների ամառային հանգստի կազմակերպում 
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն

	25.
	Դպրոցականների ֆիզիկական դաստիարակության, անընդհատության և ֆիզիկական կուլտուրայով ու սպորտով զբաղվելու մատչելիության ապահովում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն

	26.
	Հանրապետական մարզական զանգվածային միջոցառումների և փառատոնների, մրցույթների, սպարտակիադաների կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն

	27.
	Ծխախոտամոլության, թմրամոլության, հարբեցողության և ոչ անվտանգ սեռական վարքագծի դեմ ուղղված կանխարգելիչ միջոցառումների իրականացում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  ոստիկանություն

	28.
	Արտակարգ իրավի-ճակներում գործելու վարքականոնների և առաջին օգնության ցուցաբերման թեմա-ներով բնակչության ուսուցման կազմա-կերպում (դժբախտ պատահարների, վնասվածքների, հանկարծահաս հիվանդությունների ժամանակ մարդու կյանքը փրկելու և բարդությունները կանխելու նպատակով ցուցաբերվող պարզագույն, անհապաղ և նպատակահարմար օգնության միջոցառումներ) 
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  արտակարգ իրավիճակների պետական ծառայություն

	29.
	Լեռնային Ղարաբաղի Հանրապետության պարենային անվտանգության ապահովման միասնական համակարգի կատարելագործում  
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  գյուղատնտեսության նախարարություն

	30.
	Շարժական լաբորատորիայի և առաջատար բժիշկ-մասնագետների խորհրդատվություն-ների միջոցով գյուղա-կան բնակչության մասնագիտացված բժշկական օգնության կազմակերպում     
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	31.
	Օստեոպորոզի կանխարգելման նպատակով, դենսիտոմետրիայի միջոցով, ոսկրանյութի խտության որոշում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	32.
	Համակարգչային տամոգրաֆիա հետազոտության և ախտորոշման միջոցով բազմաթիվ հիվանդությունների վաղ հայտնաբերում և բուժում 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	33.
	Բնակչության շրջանում համաճարակաբանութ-յան և հիգիենայի ծառայությունների, պատվաստումների իրականացում                                           
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	34.
	Առողջ ապրելակերպի քարոզչության նպատակով շաբաթը մեկ անգամ հեռուստատեսությամբ <<Առողջություն>> ծրագրի հեռարձակում 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  <<Հանրային հեռուս-տառադիոընկերութ-յուն>> փակ բաժնետիրական ընկերություն

	35.
	Հանրապետական բժշկական կենտրոնում մինչև 24 ժամ պահանջվող բժշկական օգնության կազմակերպում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	36.
	Անգիոգրաֆիկ, կորոնարոգրաֆիկ, ստենտավորման և էնդովասկուլյար միջամտության ծառայությունների իրականացում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	37.
	Օրթեզավորման, պրոթեզավորման և կորսետավորման ծրագրի իրականացում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն, Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	38.
	Ֆիզիկական ակտի-վության բավարար ապահովման նպատակով առողջ ապրելակերպի քարոզչություն 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	39.
	Մարզիկների բժշկական հետազոտությունների և հաշմանդամ երեխաների առողջության վերականգնման կազմակերպում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	40.
	Որոշ հիվանդություններով տառապող քաղաքացիներին (սրտի վիրահատությունների, չարորակ նորագոյացությունների բուժման նպատակով ձեռք բերված դեղորայքի, բացառիկ դեպքերում նաև մինչև 18 տարեկան հազվադեպ հանդիպող հիվանդություններով տառապող անձանց) դրամական օգնության տրամադրում կամ փոխհատուցում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	41. 
	Տեսողության խնդիրներ ունեցող երեխաների բժշկական օգնության նպատակով, բազմաֆունկցիոնալ ակնաբուժական կաբինետի միջոցով, պլեօպտիկ բուժման կազմակերպում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  առողջապահության նախարարություն

	4. Միգրացիոն գործընթացների կարգավորում

	42.
	Լեռնային Ղարաբաղի Հանրապետության առանձին  խմբերի քաղաքացիներին հիփոթեքային վարկավորմամբ բնակարաններ, բնակելի տներ գնելու կամ բնակելի տներ կառուցելու և (կամ) վերանորոգելու նպատակով  պետական ֆինանսական աջակցության տրամադրում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն, Արցախի սոցիալական ծրագրերի հիմնադրամ

	43.
	Լեռնային Ղարաբաղի Հանրապետության գյուղական բնակավայրերում մշտապես բնակվող երիտասարդ ընտանիքներին բնակելի տներ կառուցելու նպատակով անհատույց պետական ֆինանսական աջակցության տրամադրում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն, Արցախի սոցիալական ծրագրերի հիմնադրամ

	44.
	Լեռնային Ղարաբաղի Հանրապետությունում վարձակալական հիմունքներով բնակվող փախստականի հաշվառման վկայական ստացած ընտանիքներին ֆինանսական աջակցության տրամադրում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	45.
	Պետության ժողովրդագրական տեսքի դրական փոփոխության, սոցիալ-տնտեսական կայացման նպատակով հայրենադարձության ծրագրի շարունակական իրականացում՝ հիմք ընդունելով հայրենադարձների սոցիալական խնդիրների լուծման միջոցառումների տարեկան և շրջանների համաչափ զարգացման ծրագրերը 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	46.
	Հայրենադարձության ծրագրի քարոզչությանը միտված աշխատանքների մշակում և իրագործում՝ ինտերակտիվ կայքէջ ստեղծելու, Լեռնային Ղարաբաղի Հանրապետության և Հայաստանի Հանրապետության համապատասխան գերատեսչությունների, արտասահմանում գործող հայկական  ընկերությունների հետ համագործակցելու միջոցով 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	47.
	1988-1992 թվականներին Ադրբեջանի Հանրապետությունից բռնագաղթած ու Լեռնային Ղարաբաղի Հանրապետությունում փախստականի կարգավիճակ ստացած անձանց և ընտանիքների բնակարանային պայմանների բարելավման ծրագրի մշակման ուղղությամբ աշխատանքների մոնիթորինգի կազմակերպում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	48.
	Լեռնային Ղարաբաղի Հանրապետությունում վերաբնակիչների սոցիալական խնդիրների լուծման միջոցառումների իրականացում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն

	49.
	Համագործակցություն Լիբանանի Արցախի վերաշինության և վերաբնակեցման հանձնաժողովի <<Արցախֆոնդ>> հիմնադրամի հետ   <<Նոր կյանք, նոր հույս>> (հայրենադարձության ծրագրի մեջ ընդգրկված բնակավայրերում երրորդ և յուրաքանչյուր հաջորդ երեխային սահմանված նվիրատվության տրամադրում) ծրագրի շարունակական գործարկման համար՝  hայրենիք վերադարձած հայրենակիցների բնակեցման, ինտեգրման,  ծնելիության խթանման նպատակով 
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն, <<Արցախֆոնդ>> հիմնադրամ

	5. Տարածքների զարգացում և բնակչության տարածքային բաշխվածության անհամամասնության մեղմացում

	50.
	Գյուղերի հեռանկարային զարգացումը խթանելու և բնակչության արտահոսքը կանխելու նպատակով գյուղական բնակավայրերում նոր բնակելի տների կառուցում, վերակառուցում, վերանորոգում, փոխհատուցման և շինանյութերի տրամադրում
	2017-2019 թվական-ներ


	Արցախի Հանրապետութ-յան պետական բյուջե, դոնոր կազմակերպութ-յուններ
	Արցախի Հանրապետության  քաղաքաշինության նախարարություն

	51.
	Մասնագետներով չապահովված գյուղական բնակավայրերի դպրոցներ մանկավարժ և բժիշկ- մասնագետների ուղեգրում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն, Արցախի Հանրապետության  առողջապահության նախարարություն

	52.
	Հեռուստահաղորդում-ների հեռարձակման պետական ծրագիր
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  էկոնոմիկայի և արտադրական ենթակառուցվածք-ների նախարարություն

	53.
	Փոքր և միջին ձեռնարկատիրության  պետական աջակցության ծրագրի իրագործում

	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  էկոնոմիկայի և արտադրական ենթակառուցվածք-ների նախարարություն

	54.
	Լեռնային Ղարաբաղի Հանրապետության  գյուղատնտեսության զարգացման ենթաշրջանային ծրագրերի մշակում և իրագործում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  գյուղատնտեսության նախարարություն

	55.
	Համայնքների խոշորացման և միջհամայնքային միավորումների ձևավորման մոտեցումների վերաբերյալ ուսումնասիրություն-ների և վերլուծությունների, ինչպես նաև համայնքների խոշորացման հայեցակարգի մշակման ուղղությամբ աշխատանքների իրականացում
	2017-2019 թվական-ներ


	Ֆինանսավորում չի պահանջվում

	Արցախի Հանրապետության  պետական նախարարի աշխատակազմ, Արցախի Հանրապետության շրջանների վարչակազմեր 

	56.
	Հանրապետական նշանակության միջոցառումների (մրցույթներ, փառատոններ, ցուցահանդեսներ) կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	57. 
	Արցախի Հանրապետության շրջաններում արվեստի դպրոցների մասնաճյուղերի բացում, առկա արվեստի դպրոցներում ու մասնաճյուղերում նոր բաժինների բացում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	6. Հոգևոր (ոչ նյութական) մշակութային արժեքների պահպանում և պաշտպանություն

	58.
	Ոչ նյութական մշակութային ժառանգությանը վերաբերող ուսումնասիրություն-ներ, հրատարակումներ և հանրահռչակման գործառույթներ իրագործող գիտական և մշակութային                                                           կազմակերպություն-ներին, արշավախմբերին պետական աջակցության տրամադրում  
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	59.
	Ոչ նյութական մշակութային ժառանգությանը նվիրված միջոցառումների (համերգներ, ծիսակարգեր, ավանդական խաղեր, մրցույթներ և ցուցադրություններ) կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	60.
	Ոչ նյութական մշակութային արժեքների պահպանության մասնագետ-կադրերի պատրաստում, վերապատրաստում, վերաորակավորում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	61.
	Ազգային ավանդական արհեստների, ցուցահանդեսների կազմակերպում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	62.
	Ազգագրական, բանահյուսական, բարբառագիտական ժողովածուների կազմում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  կրթության, գիտության և սպորտի նախարարություն, Արցախի Հանրապետության  մշակույթի, երիտասարդության հարցերի և զբոսաշրջության նախարարություն

	7. Անհրաժեշտ տեղեկատվության ապահովում

	63.
	Բնակչության բնական ու մեխանիկական շարժի, ծնունդների ու մահերի, ամուսնությունների ու ամուսնալուծություն-ների և այլ ժողովրդագրական ցուցանիշների հաշվառում 
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  ազգային վիճակագրական ծառայություն

	64.
	Ժողովրդագրական ցուցանիշների տեղեկատվական համակարգի համապատասխա-նեցում միջազգայնորեն ընդունված չափորոշիչներին 
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  ազգային վիճակագրական ծառայություն

	65.
	Արցախի Հանրապետությունում ժողովրդագրական իրավիճակի և ժողովրդագրության ոլորտում տարվող պետական քաղաքականության հիմնական ուղղությունների և ծրագրվող միջոցառումների վերաբերյալ հանրային իրազեկում
	2017-2019 թվական-ներ


	Արցախի Հանրապետութ-յան պետական բյուջե
	Արցախի Հանրապետության  աշխատանքի, սոցիալական հար-ցերի և վերաբնա-կեցման նախարա-րություն, 

Արցախի Հանրապե-տության  <<Հան-րային հեռուստառա-դիոընկերություն>> փակ բաժնետիրա-կան ընկերություն,

 <<Ազատ Արցախ>> հանրապետական թերթ

	66.
	<<Տեղեկատվական ոլորտում երիտասար-դության ներգրա-վում>> միջոցառման իրականացում,                                          <<artsakhyouth.am>> կայքի բնականոն գործունեության ապահովում
	2017-2019 թվական-ներ


	Արցախի Հանրապետութ-յան պետական բյուջե

	Արցախի Հանրապետության  մշակույթի, երիտասարդության հարցերի և զբոսաշրջության նախարարություն



 ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ
 ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ
 ՂԵԿԱՎԱՐ-ՆԱԽԱՐԱՐ                                                                      Լ. ԳՐԻԳՈՐՅԱՆ

Ամուսն-ամուսնալուծ 2005-2015

				2005		2006		2007		2008		2009		2010		2011		2012		2013		2014		2015

		Ամուսնություն		751		827		519		3057		947		1200		939		872		962		1412		1186

		Ամուսնալուծություն		135		123		123		137		106		131		169		147		185		212		180





Ամուսն-ամուսնալուծ 2005-2015

		



Ամուսնություն

Ամուսնալուծություն



բնակչության թիվը2005-15

				2005		2006		2007		2008		2009		2010		2011		2012		2013		2014		2015

		Բնակչության  թվաքանակի  դինամիկան 2005-2015թթ		137.7		137.7		138.8		139.9		141.4		143.6		144.7		146.6		148.1		148.9		148.1





բնակչության թիվը2005-15

		



Բնակչության  թվաքանակի  դինամիկան 2005-2015թթ



ԾՆՈՒՆԴՆԵՐ2005-2015

				2005		2006		2007		2008		2009		2010		2011		2012		2013		2014		2015

		Ծնունդների բաշխումն  2005-2015 թվականներին		2004		2102		2145		2418		2821		2694		2586		2500		2371		2428		2582





ԾՆՈՒՆԴՆԵՐ2005-2015

		



Ծնունդների բաշխումն  2005-2015 թվականներին

